МЕКТЕПКЕ ДЕЙІНГІ ДАЙЫНДЫҚ КЕЗЕҢДЕ ЛОГИКАЛЫҚ ОЙЛАУДЫ ДАМЫТУ.

«Баланың логикасын дамыту, ұғымдарын өсіру, оқу – тәрбие
 үрдісіндегі ұдайы жүргізілетін жұмыс».
А.Н.Леонтьев.
Мемлекеттік емес мекемесі «Басқару негіздерінің мектебі»
мектепалды даярлық тобының тәрбиешісі
Отельбаева Айнур Шахарбаевна

Балаларды логикалық ойлауға қалай үйретуге болады? Мектепалды даярлық сынып оқушыларын логикалық ойлауға үйретуге бола ма? Балаларға жас ерекшеліктеріне байланысты қандай қиындықтағы тапсырмалар беру керек?Міне, осындай сұрақтар көптеген педагогтерді  мазалайды. Педагогтің  басшылығымен балалар түрлі есептер мен тапсырмалар орындай отырып, логикалық тәсілдерді қолдануды үйренеді. Оқу іс-әрекетінде әр түрлі әдіс-тәсілдерді пайдалану арқылы оқушының ойлау қабілеті дамып, білімдері бекіп, ізденуге, өз жұмыстарының ойларын ортаға салуға дағдыланады да, сөз қорлары молаяды. Олар басқа оқу іс-әрекетіне қарағанда математикада ойлау, есте сақтауын қажет етеді, қызығушылығы оянып, ой-өрісі дамып, алған білімдерін анықтайды. 
«Логикалық ойлау» дегеніміз –логика заңдылықтарын пайдалана отырып, ой-пікірлерді, тұжырымдарды қолдануға негізделген ойлаудың бір түрі. В.Давыдов «Бастауыш сынып оқушысының психологиялық дамуы» еңбегінде: «Оқыту үрдісіндегі оқушылырдың логикалық ойлау қабілетін қалыптастыру өзіндік мақсат емес, ол- белсенді тұлғаны тәрбиелеу құралдарының бірі» делінген. 
«Даналар логика туралы» 
Балалардың ойлауын дамыту туралы М.Жұмабаев былай деген: «Ойлауды өркендету жолдары». «Ойлау – жанның өте бір қиын, терең ісі. Жас балаға ойлау тым ауыр. Сондықтан тәрбиеші баланың ойлауын өркендеткенде, сақтықпен басқыштап іс істеу керек». 
«Логикалық ойлау – логикалық сөйлеудің негізі, ал мұны – логикалық сөйлеуді ұстаз дамытуға тиіс», деп көрсетті К.Д.Ушинский. Логика - жалпы логикалық тәсілдерді (әдістерді) зерттейді. Логикалық әдістер адамның нақты өмірді тануына өте қажетті құрал болмақ. Сондықтан да  балалалардың логикалық ойлау қабілеттерін дамыту өте үлкен мәселе. 
Математиканы оқытудың әрбір кезеңінде оқушылардың бағдарламалық материалды оқып үйренгендей қабылдауға терең де берік білімдеріне, іс-әрекеттеріне және дағдыларына, сонымен бірге, математиканы оқытудағы қызығушылығын дамытуға да байланысты болады. Сынып оқушылары бірдей емес. Олардың ішінде математиканы сүйіп оқитын, оған деген ынтасы зор оқушыларда бар. Оларды жеңіл, бірыңғай жаттығулар орындау жалықтырады. Сондықтан белгілі бір ережені меңгертетін жаттығуларды орындағанда оларға қиынырақ тапсырмалар, міндетті емес тапсырмалар берілуі қажет. 
Қазіргі кезеңдегі мектеп математикасында әлі шешімдері табылмаған проблемалар аз емес. Соның бірі – оқушылардың логикалық ойлау қабілеттерін дамыту, кітапқа, оқуға, білім алуға деген құмарлықтарын арттыру. Осындай проблемаларды шешу мақсатында мектепке дейінгі дайындық кезеңінен бастап логикалық есептерді шығару керек. 
Оқу еңбегінің қаруы – ой. Логикалық жеке пікір мен өзіндік талдау біртұтас. Бұл талаптар ой мен іс-әрекеттің негізгі өзегі болып келеді. Ол үшін әр адам өз орнында еңбек өнімділігін арттырып қана қоймай, оның сапасын қалай өсіру керектігін ойластырғаны жөн.
  	Мектепке дейінгі тәрбие мен оқытудың үлгілік оқу бағдарламасының, биылғы жылғы жаңа оқулықтардың ішінен  «таным» білім саласы, «қарапайым математикалық ұғымдарды қалыптастыру» оқу іс-әрекетінің ішінен 1-ші жартыжылдықта өтілетін материалдың (№ 1 әліппе –дәптер) ішіндегі берілген 32  тақырыптың ішінен 5-і ғана(20,21,23,24,26) заңдылықты орнату, кейінгі тұрған затты анықтау болып табылады. Қалған 27 тақырыпта  заңдылықты көрсету,  кері және тура санау, тізбекті жалғастыру, салыстыру т. б. болып табылады. Меніңше бұл мектепке дейінгі дайындықтағы кезеңде өтілетін тапсырмалар жеткіліксіз деп ойлаймын.
Қазіргі таңдағы еліміздегі білім беру жүйесінің ең басты міндеті -  білім берудің ұлттық моделіне өту арқылы жас ұрпақтың білім деңгейін халықаралық дәрежеге жеткізу. Мұғалімдер алдында оқыту мен тәрбиелеудің жаңа технологияларын қолдана отырып, жеке тұлғаның дамуына жағдай туғызу қажеттілігі тұр. Жаңа технология әрбір мұғалімнен жаңа ізденісті, шығармашылықпен ойлауды талап етеді.
-ой-өрісін дамытатын интеллектуалды жұмыс түрлерін жіктеп саралау;
-пәнге деген қызығушылығын арттыру;
-жаңа кезең технологиясын зерделей отырып, өз жұмысына тиімді қолдану;
тақырып бойынша педагогикалық тәжірибеге сараптама жасау және оны меңгерумен қатар, оқушылардың оқу белсенділігін арттыру жолдарын қарастыру. Соның бірі, әр сабақта оқушылардың оқу жетістіктерін бағалауда менім ойымша тиімді Блум таксономиясы. 

[image: C:\Users\Admin\Desktop\img22.jpg]Оқу мақсаттарының негізгі категориялары:
1) Білім;
2) Түсіну;
3) Қолдану;


4) Талдау;
5) Синтез (жүйелеу, жинақтау);
6) Бағалау.


Жаңа типтік бағдарламаға сәйкес  оқу жүктемесінің   вариативтік  оқу іс –әрекетінің 1 сағатын логикалық  тапсырмалар мен есептерге арнадым. 
Төмендегі көрсетілген логикалық  тапсырмалардың  классификациялары:
[image: http://razvitiedetok.ru/wp-content/uploads/2015/06/logika1.jpg][image: Картинки по запросу задания по логике 1 класс][image: Похожее изображение][image: Картинки по запросу задания по логике 1 класс][image: Картинки по запросу логические задания для предшкольников]
Балалар берілген  әрбір логикалық тапсырманы қызығушылықпен орындайды.  Логикалық тапсырмаларды мұғалім түсіндіріп жатқанда, кейбір балалар ойланбастан шешіп үлгіреді.  Әр бала берілген тапсырманы жеке орындап болған соң, тұжырымдамасын айтуға дайындалып отырады. Бір-бірлерінің еңбектерін  бағалауға да үйренеді. Мысалы, екі көрші тапсырмаларын ауыстырып, қандай деңгейде орындағандарын айтады. Жұмыс барысында балалар берілген тапсырмаларын  анағұрлым жақсы орындаса, соғұрлым олардың пәнге деген қызығушылықтарының арта түсіп, түсініктерінің, ой өрістерінің дами түскенін байқауға болады.


[image: Картинки по запросу логические задания для предшкольников][image: Картинки по запросу логические задания для предшкольников][image: Картинки по запросу логические задания для предшкольников]
Мектепалды даярлық топ балаларының логикалық ойлауы сөйлеу әрекеті тұжырымдамасының көмегімен жүзеге асырылады. Ойлау қабілеті дами түсіп, ең қарапайым тапсырмалардан күрделі тапсырмаларға біртіндеп көше бастайды.

Балалар тапсырманы орындамас бұрын, өз ойларын жеткізіп алады. Кейбір тапсырмаларды орындағанда балалар өздерінің көзқарастары бойынша тұжырымдама жасауы да мүмкін.
Мысал үшін, жоғарыда көрсетілген екінші тапсырмада балаларға қыста қандай заттар  қажет болатынын  және жазда қандай заттар қажет болатынын өздері айта отырып, қысқы ойын түрлерін атап өтулері мүмкін. Ой өрістерінің, тілдерінің дамуы, қоршаған ортадағы табиғи құбылыстарға, түрлі-түсті түстерге назар аудара отырып көптеген мысалдар келтіреді, әңгімелер құрады. Логикалық есептер математикалық есептерді де тез шешіп, дұрыс орындауға септігін тигізеді.
Өз тұсымнан  балалардың логикалық ойлау қабілеттерін арттыру мақсатымда  стандартқа сай емес әдісті қолданып, оқушылардың оқу белсенділігін арттыру жолдарын қарастыруда төмендегідей нәтижеге қол жеткіздім:
бала дұрыс логикалық ой қорытындылар жасайды;
берілген тапсырмадағы ұсынылған жиыннан артығын алып тастай алады;
ұқсас объектілер тобынан қандай да бір ұқсастықтары бар заттарды таңдайды;
суретке қарап оқиға құрастырады, оқиғаның соңын ойластырады, аяқтайды.
бала теория мен практика арасындағы айырмашылықты түсінеді, өзінің бұрынғы алған білімін қолдана алады.
Осындай стандартқа сай емес әдістің  бір түрін  пайдалану арқылы, балалардың логикалық ойлау қабілеттері біршама жақсарды. Мәселен, 2020 жылғы балабақша түлектерінің  логикалық ойлауы, математикалық есептерді жүйрік шешетіндіктері,   жалпы алғанда  логикалық білім деңгейлерінің көрсеткіштері 2019 жылғы балабақшаны бітіруші түлектерімен салыстырғанда жоғары  көрсеткіштерді көрсетті.
Балалардың логикалық білім деңгейлерінің көрсеткіштері


Мұндай әдісті қолдануды әлі де жалғастырудамын. 
Жалпы осындай әдісті қодану меніңше мектепке дейінгі дайындық кезеңде  балалардың ой-өрісін дамытуда көп септігін тигізеді деп ойлаймын. Заман талабына сай оқыту мен тәрбиелеу саласына енгізілген жаңа технологияларды тәрбиеші меңгеріп қана қоймай, оны өз тәжірибесінде шеберлікпен қолдана отырып, білімін, іскерлігін үнемі жетілдіріп отыруы тиіс.

